
Radha Stotram

రాధాస్తోత్రమ్  ౮

రాధా కృష్ణప్రియా   రాసేశ్వరీ గోపీగణాధిపా ।
నిర్గుణా  కృష్ణపూజ్యా  చ మూలప్రకృతిరీశ్వరీ  ॥౮౩-౪౪॥
సర్వేశ్వరీ సర్వపూజ్యా వైరాజజననీ  తథా ।
పూర్వాద్యాశాసు రక్షన్తు పాన్తు మాం సర్వతః సదా ॥౮౩-౪౫॥
త్వం దేవి జగతాం మాతా విష్ణుమాయా  సనాతనీ ।
కృష్ణమాయాదిదేవీ  చ కృష్ణప్రాణాధికే   శుభే ॥౮౩-౪౬॥
కష్ణభక్తిప్రదే    రాధే నమస్తే మఙ్గలప్రదే   ।
ఇతి సమ్ప్రార్థ్య  సర్వేశీం స్తుత్వా హృది విసర్జయేత్  ॥౮౩-౪౭॥
ఏవం యో భజతే రాధాం సర్వాద్యాం సర్వమఙ్గలామ్  ।
భుక్త్వేహ భోగానఖిలాన్సోఽన్తే గోలోకమాప్నుయాత్ ॥౮౩-౪౮॥
ఇతి నారదపురాణే పూర్వభాగే త్ర్యశీతితమాధ్యాయాన్తర్గతం 

రాధాస్తోత్రం  సమాప్తమ్ ।
బృహన్నారదీయపురాణ ।పూర్వభాగ । అధ్యాయ ౮౩/౪౪-౪౬॥

